
勝負兵家常事無足慮今天下全盛士馬精彊兵甲堅利

粮餉充足區區一隅豈足當天下之力調兵五十萬四面

攻之衆寡不敵必成擒矣曰孰堪將者子澄曰景隆文武

全才也向不遣炳文而用景隆必無此矣　帝然之親餞

景隆于江滸賜犀玉帶斧鉞召炳文還京○谷王橞自宣

府遁歸京長史劉璟獻策不報

　〈按宋忠敗遠邇震恐谷王乃偕妃妾遁歸劉璟隨谷王來京獻十六策　上命賛盡李景隆軍中璟初嘗至燕〉

　〈文皇與之奕璟勝　文皇怒曰胡不少讓我耶璟正色曰可讓處璟不敢不讓不可讓處璟不敢讓也已賛景〉

　〈隆軍不見聽信景隆敗璟夜半渡蘆溝河破冰冒雪走良鄉裂趾跛行三十里遇其子貊翼上馬還家養疾二〉

　〈年輿疾赴闕進聞見錄千萬言又不聽革命日璟稱疾不起逮至京見　文皇猶稱殿下且云殿下百世後通〉

　〈不得一个字下詔獄徽髮自經死法官希旨緣坐其家不詐得歸葬璟文成公子字仲璟豐髮偉貌議論䒨發〉

　〈博經史究極韜畧握奇諸書洪武中召見　上喜曰眞伯溫兒以爲閤門使曰欲汝日夕左右會封谷王諸大〉

　〈臣忌璟推璟忠勇才畧授長史幷勑提調肅遼慶亨燕趙六王府事嘉靖中學憲萬潮肖其像配享文成祠○〉

　〈石撰平定州人爲寧府長史北兵起撰獨計備禦已見拔終不屈支解死之○龍鐔字德剛萬載人爲浙江按〉

　〈察使左遷長洲知縣陞晉府長史會上徵晉兵鐔力主發赴後　文皇械繫錦衣獄不屈死之有收其遺骨得〉

　〈所白書賛曰忠孝歸一死生非二〉

召遼王植徙荊州召寧王權不至削護衛

　〈　　太祖諸子史燕上善戰寧王善謀初燕王嘗廵邊與寧王相得甚歏北兵起齊泰等慮兩王通燕故有是〉

　〈舉及削護衛燕王喜曰取大寧必矣乃遺寧王書吿窮蹙衆解陽若不知詔諸者寧王喜靖難兵遂趨大寧〉

監察御史韓郁上書不報

--

　〈書畧曰諸王親則　太祖之遺體貴則　孝康之手足尊則陛下之叔父使二帝見陛下爲天子而弟與子遭〉

　〈顯戮彼雖可廢而在天之靈其能安乎臣每念至此未嘗不流涕也此皆豎儒病藩封太重擬慮太深而至此〉

　〈夫唇亡齒寒誰不自危周王旣竄湘王自焚代王被廢而齊臣又吿王反矣爲計者必曰兵不舉則禍必加是〉

　〈則朝廷激變之也父燕之舉兵厥今兩月前後調兵者不下五十餘萬而乃一人無辜謂之畧有謀臣可乎將〉

　〈不效謀士不効力徒使中原無辜赤子困于道路追于轉輸命不飾生日甚一日九國之慮無已出入帷幄預〉

　〈國大事者方且揚揚自得若無事人由此觀之彼其勸陛下必削藩國者果何心哉諺曰親者割之而不斷踈〉

　〈者續之而不堅殊有却也陛下誠不察此臣愚以爲不待十年必在噬靡之悔矣伏願少𡸁洞鑒典減繼絕釋〉

　〈齊王之因封湘王之墓還周王于京師迎楚蜀爲周公俾其各命世子持書勸燕以罷干戈之舉以厚親戚之〉

　〈恩如是天下不勝幸甚〉

江陰侯吳高及都指揮耿瓛楊文帥遼兵圍永平○景隆

師次河閒山東參政鐵鉉督餉仍賛軍務時景隆乘傳至

德州收集炳文餘衆幷調各道軍馬五十萬進營河閒鉉

飛芻輓粟水陸並進　燕王聞之呼景隆小字曰九江膏

梁豎子耳未嘗習兵色厲中餒忮刻自用曷克任事以數

十萬衆付之是自坑之也趙括今復見矣然吾在此必不

敢至今須往援永平彼將乘吾出來攻堅城在前大軍囘

擊必成禽矣諸將曰北兵少奈何　燕王曰戰則不足守

則有餘吾在外可隨機應變非專爲永平也直欲誘之至

而擒之耳吳高怯不能戰聞吾出援必走是我一舉而解

永平圍且破九江也遂行戒世子嚴守勿出○靖難兵援












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/191&oldid=1387389”


					分类：	未校对




				

			
			
		

		
			

		 此页面最后编辑于2018年3月21日 (星期三) 09:26。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







